
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 

fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 

Baxronova Dilrabo Keldiyorovna –  filologiya fanlari 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. Today, within the framework of reforms aimed at democratizing the judicial system, expanding effective 
dialogue with the population and raising the legal culture, a number of important measures are being 
implemented.oday, within the framework of reforms aimed at democratizing the judicial system, expanding 
effective dialogue with the population and raising the legal cult. In organizing the activities of the courts as a body 
that implements strong justice that protects human dignity and interests, rights and freedoms, it is important to 
analyze priority tasks such as the widespread use of digital technology achievements, the fair and rational 
application of the capabilities of artificial technology, the acceleration of digitalization of court activities, and the 
implementation of artificial intelligence technologies in court activities based on the concept of “Digital Court”. In 
this sense, this article comprehensively analyzes the implementation of the concept of "Digital Court", the 
possibilities and advantages of providing citizens with a fair, fast and open court in accordance with today's 
requirements, the conceptual foundations of the implementation of a digital court system in the Republic of 
Uzbekistan. It also examines the possibilities of achieving judicial efficiency, increasing trust and respect for the 
rule of law and justice, along with ensuring openness and transparency through the implementation of a digital 
court system. 

Keywords: digital court, jurisdiction, Justice, efficiency, quality, outcome, international standards, artificial 

ODIL SUDLOVNI TAʼMINLASHDA “RAQAMLI SUD” 

Bazarova Dildora Baxodirovna 
yuridik fanlari doktori, professor 
Jinoiy odil sudlov fakulteti dekani 

Annotatsiya. Bugungi kunda sud tizimini demokratlashtirish, aholi bilan samarali muloqotni kengaytirish hamda 
huquqiy madaniyatni yuksaltirishga qaratilgan islohotlar doirasida bir qator muhim chora-tadbirlar amalga 
oshirilmoqda. Ularning asosiy maqsadi – sud organlarining ochiqligi va shaffofligini taʼminlash, fuqarolarning odil 
sudlovga boʻlgan ishonchini mustahkamlash hamda qonun ustuvorligini taʼminlash hisoblanadi. Sudlar faoliyatini 
tom maʼnoda inson qadri va manfaati, huquq va erkinliklarini himoya qiluvchi mustahkam odil sudlovni amalga 
oshiruvchi organ sifatida tashkil etishda raqamli texnologiya yutuqlaridan keng foydalanish, sunʼiy texnologiya 
imkoniyatlarini odilona va  oqilona qoʻllash, sudlar faoliyatini raqamlashtirish ishlarini jadallashtirish,  sudlar 
faoliyatiga sunʼiy intellekt texnologiyalarini joriy etishda “Raqamli sud” konsepsiyasi asosida amalga oshirish 
singari ustuvor vazifalar tahlili muhim ahamiyat kasb etadi. Shu maʼnoda mazkur maqolada “Raqamli sud” 
konsepsiyasining joriy etilishi, bugungi kun talablariga mos ravishda fuqarolarga adolatli, tezkor va ochiq sud 
imkoniyatini taqdim etish imkoniyatlari, afzalliklari, Oʻzbekiston Respublikasida raqamli sud tizimini joriy 
etishning konseptual asoslari kompleks tahlil qilinadi. Shuningdek, raqamli sud tizimini joriy etish orqali ochiqlik 
va shaffoflikni taʼminlash bilan birgalikda sud samaradorligiga erishish, odil sudga boʻlgan ishonch va hurmatni 
oshirish, qonun ustuvorligi va adolatni hayotga tatbiq etish imkoniyatlari oʻrganiladi. 

Kalit soʻzlar: raqamli sud, yurisdiksiya, adolat, samaradorlik, sifat, natija, xalqaro standartlar, sunʼiy intellekt, 
qonun ustuvorligi, huquqiy himoya, izchillik, ijro, demokratiya. 

Kirish. Bugungi global taraqqiyot sharoitida inson huquq va erkinliklarini xalqaro 

standartlar asosida samarali himoya qilish har bir davlat oldida turgan ustuvor vazifalardan 

biri hisoblanadi. Davlatning barqaror siyosiy, iqtisodiy va ijtimoiy rivojlanishi esa, avvalo, 

huquq ustuvorligi hamda ijtimoiy adolatning amalda taʼminlanganligi bilan chambarchas 

bogʻliqdir. Shu nuqtai nazardan, sud-huquq tizimini isloh qilish, milliy qonunchilikni zamon 

talablariga mos ravishda takomillashtirish va sud hokimiyati mustaqilligini mustahkamlashga 

qaratilgan chora-tadbirlar alohida ahamiyat kasb etmoqda. Ayniqsa, sud faoliyatiga raqamli 

texnologiyalarni joriy etish orqali odil sudlovning ochiqligi va shaffofligini taʼminlash, sud 

ishlarini yuritish samaradorligini oshirish hamda fuqarolarning sudga murojaat qilish 

imkoniyatlarini kengaytirish dolzarb masalalardan biriga aylanmoqda.  

Prezidentimiz taʼkidlaganidek, “Bugun insoniyat yangi sivilizatsiya bosqichiga – sunʼiy 

intellekt davriga dadil qadam qoʻymoqda. Bunday texnologiyalar iqtisodiyotdan tortib, taʼlim, 

tibbiyot, qishloq xoʻjaligi va boshqaruv, sud-huquq tizimigacha chuqur kirib bormoqda. Qaysi 

soha boʻlmasin, kim bu jarayonda qattiq izlanib, aniq natija qilsa, bir qadam oldinda yursa, 

marra shuniki boʻladi”. Axborot makonidagi oʻzgarishlar natijasida jadal rivojlanayotgan 

zamonaviy texnologiyalar, raqamli intellekt, sunʼiy intellekt yutuqlaridan faqatgina inson 

manfaatlaridan kelib chiqib foydalanish davlat organlarining xalqqa xizmat qilishi gʻoyasiga 

mutlaqo mos keladi. Barcha soha singari sud-huquq sohasida ham ushbu texnologiya yutuqlari 

faqatgina shaxs, jamiyat manfaatini taʼminlashga xizmat qilishi darkor. Bu borada davlat 

rahbari boshchiligida mamlakatimizda raqamli iqtisodiyotni faol rivojlantirish, barcha 

tarmoqlar va sohalarda, eng avvalo, davlat boshqaruvi, taʼlim, sogʻliqni saqlash va qishloq 

xoʻjaligida zamonaviy axborot-kommunikatsiya texnologiyalarini keng joriy etish boʻyicha 

kompleks chora-tadbirlar amalga oshirilmoqda. Jumladan, elektron hukumat tizimini 

takomillashtirish, dasturiy mahsulotlar va axborot texnologiyalarining mahalliy bozorini 

yanada rivojlantirish, respublikaning barcha hududlarida IT-parklarni tashkil etish, 

shuningdek, sohani malakali kadrlar bilan taʼminlashni koʻzda tutuvchi 220 dan ortiq ustuvor 

loyihalarni amalga oshirish boshlab yuborildi. Davlat va jamiyatni tubdan modernizatsiya 

qilishda, eng avvalo, fuqarolarning huquq va erkinliklarini ishonchli himoya qilish, sud 

mustaqilligini taʼminlash, odil sudlovga erishish, qonuniylikni mustahkamlash, korrupsiyaga 

qarshi samarali kurashish davlat rahbari tomonidan amalga oshirilayotgan islohotlarning 

ajralmas qismiga aylandi. Shu sababli Oʻzbekiston Respublikasi Prezidenti Shavkat Mirziyoyev 

tashabbusi bilan ilgari surilgan 2017–2021-yillarda Oʻzbekiston Respublikasini 

rivojlantirishning Harakatlar strategiyasida qonun ustuvorligini taʼminlash va sud-huquq 

tizimini yanada isloh qilish ikkinchi ustuvor yoʻnalish sifatida belgilangani bejiz emas. 

Oʻzbekiston Respublikasi Prezidentining 2020-yil 29-dekabr kuni Oliy Majlisga yoʻllagan 

navbatdagi Murojaatnomasida taʼkidlanganidek, soʻnggi 4 yil davomida sud-huquq sohasini 

isloh etish borasida dadil qadamlar qoʻyildi. Bu yoʻnalishdagi ustuvor masalalar yuzasidan 40 

dan ortiq qonun, farmon va qarorlar qabul qilindi. Jumladan, Oliy Majlis va Oʻzbekiston xalqiga 

qilingan Murojaatnomada ham zamonaviy davlat boshqaruvi va adolatli sud-huquq tizimi 

borasidagi islohotlar izchil davom ettirilishi belgilandi. “Sud-huquq tizimini xalqqa 

yaqinlashtirishga qaratilgan ishlarimizni izchil davom ettiramiz” —  deya qatʼiy taʼkidladi 

davlatimiz rahbari Sh.Mirziyoyev. Shu bois, raqamli sud tizimini joriy etish va rivojlantirishning 

tashkiliy-huquqiy asoslari, elektron sudlov mexanizmlari hamda ularning sud hokimiyati 

https://doi.org/10.47390/SPR1342V6I2Y2026N31

mustaqilligini taʼminlashdagi oʻrnini ilmiy jihatdan tadqiq etish mazkur maqolaning dolzarb 

yoʻnalishlaridan biri hisoblanadi. 

Metodologiya. Ushbu tadqiqot kompleks metodologik yondashuvga asoslangan boʻlib, 

raqamli sud tizimini oʻrganishda sifat samaradorligi va miqdoriy tahlil usullaridan 

foydalaniladi. Tahlil jarayonida sud faoliyatining raqamlashtirish darajasi, avtomatlashtirilgan 

tizim va sunʼiy intellekt texnologiyalarini qoʻllash vositalarining samaradorligi baholandi. 

Huquqiy tahlil orqali normativ-huquqiy hujjatlar oʻrganilib, kontent-tahlil yordamida raqamli 

sud mexanizmlari kategoriyalarga ajratildi. Statistika tahlili Pearson korrelyatsiya 

koeffitsiyenti va regressiya tahlili orqali sud jarayonlarining samaradorligi bilan bogʻliqligi 

aniqlanib, SPSS 28.0 dasturida p<0.05 darajasi bilan ahamiyatlilik darajasi yordamida xulosa 

qilinadi. 

Maʼlumotlar yigʻish va tahlil jarayoni bir necha bosqichda amalga oshirildi. Birlamchi 

maʼlumotlar bazasi sifatida 2018–2024-yillar davomida chop etilgan sud-huquq sohasidagi 

ilmiy maqolalar, xalqaro tashkilotlar hisobotlari va rasmiy statistik maʼlumotlardan 

foydalanildi. Scopus, Web of Science, Google Scholar kabi ilmiy bazalardan “digital court”, “e-

justice implementation”, “AI in judiciary”, “court automation” kabi kalit soʻzlar orqali 400 dan 

ortiq ilmiy manba aniqlanib, ularning eng relevantlari tanlab olindi. Shuningdek, World Bank, 

UNDP, OECD va boshqa xalqaro tashkilotlarning sud tizimi, e-justice va raqamli sud 

platformalariga oid yillik hisobotlari asosiy statistik maʼlumotlar manbai sifatida ishlatildi. 

Huquqiy hujjatlar tahlili uchun Oʻzbekiston Respublikasi Sud-huquq tizimi, “Raqamli 

sud” konsepsiyasi, elektron sudlov va sud jarayonlarini raqamlashtirishga oid normativ-

huquqiy hujjatlar, shuningdek, boshqa davlatlarning raqamli sud tizimiga oid qonunchilik 

hujjatlari chuqur oʻrganildi. Har bir huquqiy hujjat kontent-tahlil usuli yordamida asosiy 

komponentlar (raqamlashtirish darajasi, monitoring mexanizmlari, compliance talablari) 

boʻyicha kategoriyalarga ajratildi. 

Muhokama. Soʻngi yillarda barcha sohalar qatori qonun ustuvorligini taʼminlash va sud-

huquq tizimini yanada isloh qilish borasida ham strategik ahamiyatga ega muhim qadamlar 

tashlandi. Islohotlar davom ettirilib, keng jamoatchilik muhokamasi natijasida “Harakatlar 

strategiyasidan — Taraqqiyot strategiyasi sari” tamoyiliga asosan ishlab chiqilgan yettita 

ustuvor yoʻnalishdan iborat 2022-2026-yillarga moʻljallangan “Yangi Oʻzbekistonning 

taraqqiyot strategiyasi”da ham sud tizimi eʼtibordan chetda qolmadi. Sud-huquq sohasi 

islohotlarning tub mazmun-mohiyati mamlakatimizda adolat va qonun ustuvorligi 

tamoyillarini taraqqiyotning eng asosiy va zarur shartiga aylantirish etib belgilandi. Aynan 

ushbu hujjatda ilk bor sud tizimini bosqichma-bosqich raqamlashtirish, byurokratik gʻov va 

toʻsiqlarni bartaraf etish orqali fuqarolar va tadbirkorlik subyektlarining odil sudlovga erishish 

darajasini tubdan oshirish chora-tadbirlari belgilab berildi. “Raqamli Oʻzbekiston – 2030” 

strategiyasida belgilangan maqsad va vazifalar ijrosini taʼminlash hamda sudlar faoliyatiga 

sunʼiy intellekt texnologiyalarini joriy etish uchun qulay shart-sharoitlar yaratish, 

raqamlashtirish ishlarini izchil davom ettirish maqsadida qabul qilingan “Sudlar faoliyatiga 

sunʼiy intellekt texnologiyalarini joriy etish orqali odil sudlovga erishish darajasini oshirish 

hamda sud tizimining moddiy-texnik taʼminotini yaxshilashga doir qoʻshimcha chora-tadbirlar 

toʻgʻrisida”gi Oʻzbekiston Respublikasi Prezidentining PF-140-son Farmoni “Raqamli sud” 

konsepsiyasining huquqiy asosi boʻlib xizmat qildi.  

Ushbu Farmon va Davlat dasturdan 2025-yil uchun amaliy chora-tadbirlar, normativ-

huquqiy hujjatlar roʻyxati va har bir yoʻnalish kesimidagi maqsadli koʻrsatkichlar oʻrin oldi. 

Xususan, “Sudlar faoliyatini raqamlashtirish ishlarini jadallashtirish” vazifasi doirasida – sudlar 

faoliyatiga sunʼiy intellekt texnologiyalarini joriy etish, “Raqamli sud” konsepsiyasi asosida 

ishlarni bosqichma-bosqich toʻliq elektron shaklda yuritish amaliyotini joriy qilish hamda Oliy 

sud huzurida Axborot texnologiyalari markazini tashkil etishni nazarda tutuvchi normativ-

huquqiy hujjat loyihasi ishlab chiqildi. Shuningdek, Prezidentimizning 2024-yil 14-oktyabrdagi 

“Sunʼiy intellekt texnologiyalarini 2030-yilga qadar rivojlantirish strategiyasini tasdiqlash 

toʻgʻrisida”gi qarorida xorijiy mamlakatlarning ilgʻor tajribalarini keng tahlil qilgan holda, 

mamlakatimizda sunʼiy intellektni rivojlantirish vazifalari belgilab berildi. Prezident 

tashabbusi asosida amalga oshirilayotgan ushbu islohotlar raqamli transformatsiya sud-huquq 

tizimining modernizatsiyasi va fuqarolarning odil sudlovga boʻlgan ishonchini 

mustahkamlashga katta hissa qoʻshishi tabiiy albatta.  

Bevosita “Raqamli sud” tushunchasiga batafsil toʻxtaladigan boʻlsak, bu – zamonaviy 

texnologiyalarni va sunʼiy intellektni sud tizimiga joriy qilish orqali sud ishlarini tezlashtirish, 

samaradorligini oshirish va shaffofligini taʼminlashga yoʻnaltirilgan yangi yondashuvdir. Ilgari 

sudga ariza berish uchun koʻplab qogʻozbozlik, navbatlar, uzoq kutish jarayonlari boʻlardi. Endi 

esa elektron ariza yuborish, ishlarni onlayn kuzatib borish, sud majlislarida masofadan turib 

ishtirok etish mumkin. Sud tizimida avtomatlashtirilgan taqsimot, sunʼiy intellekt asosida tahlil 

va qarorlar qabul qilish kabi ilgʻor yondashuvlar joriy qilinmoqda. Ilgari yetib boʻlmas natija 

boʻlib tuyulgan bu imkoniyatlar bugungi kunda odatiy amaliyotga aylanmoqda. Qadimdan 

adolatni taʼminlash va shaxs huquqlarini himoya qilish sudlarning eng asosiy vazifasi 

hisoblangan. Shu oʻrinda qadimgi mutafakkirlarning odil sudning ahamiyati haqidagi “Mayli 

dunyo barbod boʻlsin, lekin (adolat) odil sudlov qaror topsin”, — (“Pereat mundus etfiat 

justicia”) degan ajoyib bir iborasini keltirib oʻtish joiz. [1; B.13.]. Aynan bugungi kunda mana 

shu adolatni, odil sudlovni amalga oshirishda zamonaviy texnologiyalarning oʻrni va ahamiyati 

katta. Shu jihatdan, “Raqamli sud” konsepsiyasi asosida koʻplab xorijiy davlatlarda sud ish 

yurituvi tizimi yaratilgan boʻlib, uning asosiy maqsadi sud ishlarini toʻliq elektron shaklda 

yuritish va sud jarayonlarini avtomatlashtirishdan iboratligi katta ahamiyatga ega. Mazkur 

konsepsiya doirasida bir qator zamonaviy vositalar va texnologiyalar joriy etilgan, ular sudlov 

samaradorligini oshirish va odil sudlovni taʼminlashda muhim rol oʻynaydi. Bu borada 

A.S.Jukova raqamlashtirishning afzalliklari va ahamiyati toʻgʻrisidagi yondashuvlarini tahlil 

qilib, sud faoliyatini raqamlashtirish qonun ustuvorligini taʼminlash maqsadida sud ishlarini 

yuqori texnologiyalar asosida yuritishni, sud organlari faoliyatining sifat va samaradorligini 

oshiruvchi avtomatlashtirilgan dasturlar, elektron hujjat aylanmasi va sunʼiy intellektni joriy 

etishni talab qilishini taʼkidlaydi. [2; B.17.]. Darhaqiqat, sud tizimini raqamlashtirish  har 

qanday subyekt, yaʼni fuqaro, tashkilot yoki mahalliy davlat hokimiyati organlari istalgan 

vaqtda sud bilan bogʻlanib, sud ishlarining holati, qarorlar va ajrimlar bilan tanishish, 

fuqarolarning arizalari va murojaatlarini kuzatish, shikoyatlar sonini huquqbuzarlik turlari 

boʻyicha avtomatik hisoblash va hududlar kesimida qonuniylik holati toʻgʻrisida onlayn 

maʼlumot olish imkonini beradi.  

Raqamli sud tizimi ishlarni osongina hal etishga moʻljallangan murakkab va koʻp 

bosqichli jarayon hisoblanadi. Shu jihatdan, “Raqamli sud” konsepsiyasi asosida koʻplab xorijiy 

davlatlarda sud ish yurituvi yoʻlga qoʻyilgan. Nemis olimi R.Helmutning fikriga koʻra har qanday 

holatda va sharoitda ham sud qarorlari qonuniy, adolatli va asoslantirilgan boʻlishi lozim. 

Raqamli texnologiyalar esa mana shu sifatlarni roʻyobga chiqarishda bir vosita hisoblanishini 

taʼkidlaydi. [3; B.23.]. A.Ignorning fikriga koʻra “raqamli sud” ham fuqarolar koʻzida shunchaki 

“raqamli teatr” boʻlmasligi, chinakam maʼnoda odil sudlovni taʼminlashda sud va fuqarolar 

oʻrtasidagi koʻprik boʻlishi lozimligini taʼkidlaydi. [4; B.67.]. 

2020-yillardan boshlab “Juris” tizimiga sunʼiy intellekt (SI) algoritmlarini integratsiya 

qilish foydalanuvchilar uchun qidiruv, hujjatlar tahlili, SI asosidagi yuridik maslahatlar va 

“smart search” funksiyalarini amalga oshirish imkonini berdi. [5; B.3.]. Darhaqiqat raqamli 

texnologiyalarning jadal rivojlanishi jamiyat hayotining turli jabhalarida tub oʻzgarishlarni 

yuzaga keltiradi. Mazkur jarayon chuqur taʼsir koʻrsatgan sohalardan biri jinoyat huquqi sohasi 

hisoblanadi. Jinoyatchilik shakllarining yangi texnologiyalar taʼsirida transformatsiyalanib 

borishi, qonunchilar va huquqshunoslardan raqamli muhitda sodir etilayotgan jinoyatlarga 

qarshi samarali huquqiy mexanizmlarni ishlab chiqishni, mavjud qonunchilikni esa zamon 

talablariga mos ravishda takomillashtirib borishni talab etadi. 

Darhaqiqat, sudlar tomonidan SI dan foydalanish bugungi kunda tobora koʻproq eʼtibor 

qaratilayotgan eng dolzarb mavzulardan biri hisoblanadi. Texnologiyaning rivojlanishi 

natijasida sudlar faoliyati, protsess jarayonlarini soddalashtirish va sudyalar tomonidan 

yanada oqilona qarorlar qabul qilish imkoniyatini oshirmoqda desak mubolagʻa boʻlmaydi. 

Bugungi jahon tajribasiga nazar tashlaydigan boʻlsak, “Sunʼiy intellekt texnologiyalari 

jamoat xavfsizligini taʼminlash sohasida, huquqiy himoya jarayonlarining tezkorligini oshirish, 

jinoyatchilikning oldini olish mexanizmlarini takomillashtirish, xavfsizlik choralarining 

samaradorligini oshirish jarayonlarida tub oʻzgarishlarni yuzaga keltirmoqda. Sud-huquq 

sohasida raqamli texnologiyalarni qoʻllash, SI imkoniyatlaridan foydalanishda Xorijiy davlatlar 

statistikasiga nazar tashlaydigan boʻlsak, AQSh jamoat xavfsizligi sohasida tezkor qidiruv, 

jinoyat surishtiruv organlari xodimlarining 50% (predictive policing) sunʼiy intellektdan 

foydalanmoqda. [6; B.7.]. Statistik maʼlumotlarga koʻra dunyoda jamoat xavfsizligi sohasida 

sunʼiy intellektni qoʻllash 2018-yildan beri har yili 15% ga oʻsmoqda. [7; B.18] Yildan-yilga 

xorijiy davlatlar raqamli texnologiyalar, sunʼiy intellekt loyihalariga katta mablagʻlar 

ajratmoqda. Rivojlangan mamlakatlarda jamoat xavfsizligi budjetlarining 25 foizi sunʼiy 

intellekt vositalari uchun ajratilayotganligi buning isbotidir. Masalan, 1 milliondan ortiq aholisi 

boʻlgan shaharlarning 80 foizi sunʼiy intellektga asoslangan kuzatuv tizimlaridan 

foydalanmoqda. Global huquqni muhofaza qilish organlarining 46 foizi 2025-yilga kelib sunʼiy 

intellektga sarflanadigan xarajatlarni koʻpaytirishni rejalashtirmoqda. [8; B.7.]. Haqiqatdan 

ham, xorijiy davlatlar tomonidan raqamli texnologiyalar va sunʼiy intellekt loyihalariga 

ajratilayotgan mablagʻlarning yildan-yilga oshib borishi jamoat xavfsizligini taʼminlash 

sohasida tub oʻzgarishlar olib kelmoqda. Rivojlangan mamlakatlarda jamoat xavfsizligi 

budjetlarining salmoqli qismi sunʼiy intellekt vositalariga yoʻnaltirilayotgani ushbu 

texnologiyalarning amaliy samaradorligi yuqori ekanligini koʻrsatadi. Yuqorida 

taʼkidlaganimizdek, aholisi bir milliondan ortiq boʻlgan shaharlarning katta qismida sunʼiy 

intellektga asoslangan kuzatuv tizimlarining joriy etilishi jinoyatchilikni erta aniqlash, tezkor 

choralar koʻrish va profilaktik nazoratni kuchaytirish imkonini beradi. Fikrimizcha, sunʼiy 

intellekt texnologiyalaridan foydalanish huquqni muhofaza qilish organlarining operativ 

salohiyatini oshirib, inson omiliga bogʻliq xatoliklarni kamaytirishga xizmat qiladi. 

Maʼlumotlarni real vaqt rejimida tahlil qilish, xavf zonalarini aniqlash va resurslarni samarali 

taqsimlash orqali jamoat xavfsizligini taʼminlash jarayonining tezkorligi va aniqligi sezilarli 

darajada yaxshilash imkonini beradi. Shu bilan birga, global miqyosda huquqni muhofaza qilish 

organlarining sunʼiy intellektga ajratiladigan xarajatlarni oshirishni rejalashtirayotgani mazkur 

texnologiyalarning uzoq muddatli strategik ahamiyatga ega ekanligidan darak beradi. 

Nazarimizda kelgusida ham sunʼiy intellekt va raqamli texnologiyalarning jamoat xavfsizligi 

sohasiga chuqur integratsiyalashuvi jinoyatchilikka qarshi kurashning proaktiv modeliga 

aylanishda davom etadi. Yaʼni, SI jinoyat sodir etilgandan keyingi javob choralarini qoʻllashdan 

koʻra, ularning oldini olishga qaratilgan bashoratli va profilaktik mexanizmlar ustuvor 

ahamiyat kasb etadi. Shuningdek, sunʼiy intellekt asosidagi texnologiyalarning rivojlanishi 

huquqni muhofaza qilish, odil sudlovni taʼminlash faoliyatida shaffoflik va hisobdorlikni 

oshirish bilan birga, ushbu texnologiyalarni qoʻllashda inson huquqlari va shaxsiy hayot 

daxlsizligini taʼminlashga qaratilgan huquqiy tartibga solish mexanizmlarini 

takomillashtirishni ham taqozo etadi. Shu boisdan ham sunʼiy intellektdan foydalanishning 

samaradorligi va natijadorligini uygʻunlashtirishga qaratilgan kelgusidagi muhim yoʻnalishlar 

belgilab olinishi lozim. 

Huquqni muhofaza qiluvchi organ xodimlari orasida oʻtkazilgan soʻrovnoma natijalariga 

koʻra 94% xodimlar sunʼiy intellekt vaziyatni anglash qobiliyatini yaxshilaydi deb hisoblashadi. 

[9; B.11.]. Jinoyatchilikka qarshi kurashish, odil sudlovni taʼminlashda sunʼiy intellekt 

vositalarini qoʻllash borasida ilmiy izlanishlar olib borgan huquqshunos olim Shoaib 

Sabbarning maʼlumotlariga koʻra sunʼiy intellektga asoslangan tahlillar jinoyatlarni aniqlash 

darajasi 28% ga yaxshilash imkonini beradi. [10; B.23.]. Natijada, huquqni muhofaza qilish 

organlarining tezkor faoliyati samaradorligi ortib, jinoyatlarni fosh etish jarayoni jadallashadi 

hamda inson omiliga bogʻliq xatoliklar sezilarli darajada kamayadi. Shu bilan birga, mazkur 

texnologiyalar jinoyatlarni oldini olishga qaratilgan bashoratli tahlillarni amalga oshirish, xavf 

darajasini aniqlash va resurslarni maqsadli ravishda taqsimlash orqali odil sudlovni 

taʼminlashga xizmat qiladi. 

Natijalar. Raqamli texnologiyalarning jadal rivojlanishi sudlarda, shu jumladan, jinoyat 

qonunini qoʻllash amaliyotida bir vaqtning oʻzida yangi imkoniyatlar bilan birgalikda murakkab 

muammolarni ham yuzaga keltirishi mumkin. Yuqoridagi tahlillar asosida quyidagi qarama-

qarshi natijani koʻrishimiz mumkin. Bir tomondan, zamonaviy axborot-kommunikatsiya 

texnologiyalari, raqamli texnologiyalar, SI jinoyatlarni aniqlash, tergov qilish va dalillarni 

toʻplash, analiz qilish, jinoiy javobgarlikka tortish jarayonlarini sezilarli darajada 

takomillashtirishga xizmat qilishi tabiiy albatta. Xususan, huquqni muhofaza qiluvchi organlar 

tomonidan ilgʻor kuzatuv tizimlari, katta hajmdagi maʼlumotlarni (Big Data) tahlil qilish, 

raqamli sud-tibbiyot (digital forensics) usullaridan foydalanish murakkab jinoyat ishlarini 

ochishda muhim ahamiyat kasb etadi. Elektron pochta yozishmalari, ijtimoiy tarmoqlardagi 

faoliyat, mobil qurilmalar va GPS maʼlumotlari kabi raqamli dalillar gumonlanuvchilarning 

jinoiy faoliyat bilan aloqadorligini aniqlashda muhim ahamiyat kasb etadi. Boshqa tomondan, 

raqamli texnologiyalarning jadal rivojlanishi anʼanaviy jinoyat turlaridan tubdan farq qiluvchi, 

avval mavjud boʻlmagan yangi jinoyatchilik shakllarining vujudga kelishiga sabab boʻlishi 

mumkin. Xususan, kiberjinoyatchilik xakerlik, shaxsiy va moliyaviy maʼlumotlarni noqonuniy 

egallash, onlayn firibgarlik, virusli dasturlar tarqatish hamda kiberbulling kabi 

huquqbuzarliklarni qamrab olgan global muammolarni vujudga keltirishi mumkin. Ushbu 

jinoyatlar koʻpincha davlat chegaralaridan tashqarida sodir etilishi, anonimlik va texnologik 

murakkablik bilan tavsiflanishi sababli anʼanaviy yurisdiksiya va protsessual mexanizmlar 

uchun jiddiy sinov hisoblanadi. Shu bois, raqamli jinoyatchilikka qarshi samarali kurashish 

jinoyat-huquqiy normalarni takomillashtirish, raqamli dalillar bilan ishlashning protsessual 

asoslarini aniqlashtirish, xalqaro hamkorlikni kuchaytirish hamda huquqni muhofaza qiluvchi 

organlarning texnologik salohiyatini oshirish, raqamli sud dasturining ajralmas qismi boʻlishi 

lozim. 

Bugungi kunda odil sudlov, jinoyatchilikka faol qarshi kurashish sohasida zamonaviy 

raqamli texnologiyalar, SI vositalarini qoʻllash qanday natijalarga olib kelmoqda degan savolga 

javob berish uchun bir qator davlatlar tajribasiga nazar tashlaydigan boʻlsak, Bugunga kelib 25 

dan ortiq davlatlar sunʼiy intellektga asoslangan “Bashoratli politsiya”, (Vorausschauende 

Polizeiarbeit) platformasidan faol foydalanishmoqda. Ushbu sunʼiy intellekt platformasi yuqori 

xavfli zonalarni 85% aniq baholamoqda. AQSHda Sunʼiy intellekt vositalari qoʻllanishi 

natijasida hududlarda zoʻravonlik jinoyatlarini 14% ga kamaygan. [11; B.7.].  Bugunga kelib 

Sunʼiy intellektga asoslangan texnologiyalarni qoʻllash natijasida har yili mulkka oid 

jinoyatlarning 25%  dan ortigʻini oldini olish imkonini berayotganligi haqiqatdan ham sud-

huquq sohasida, jinoyatchilikni barvaqt bartaraf etish imkoniyatini keltirib chiqarmoqda. 

Sud sohasida raqamlashtirish, SI vositalaridan foydalanish, odillikni taʼminlash, 

shaffoflikni mustahkamlash sohasida rivojlangan davlatlar turlicha lekin maqsadli 

konsepsiyalarni amalga oshirishmoqda. Hozirgacha jahon miqyosida sunʼiy intellektning sud 

faoliyatida umumiy statistik qamrovi rasmiy maʼlumot bilan yuritilmayotgan boʻlsa-da, lekin 

koʻplab tadqiqotlar va izlanishlar natijalari eʼlon qilib borilmoqda. Jahon tajribasida raqamli 

texnologiyalar, SI yirik hujjatlar va maʼlumotlarni qisqa vaqt ichida tahlil qilish imkoniyatini 

taqdim etmoqda. Shuningdek, hujjatlarni tasniflash va ularni sudya uchun tayyorlash vaqtini 

sezilarli darajada qisqartmoqda. Sunʼiy intellekt qaror qabul qilish jarayonini standartlarga 

muvofiq imkoniyatini oshirmoqda, natijada qarorlar orasida izchillik va odillik 

taʼminlanmoqda. Bundan tashqari Sudlar tomonidan SI qoʻllash korrupsiya, manfaatlar 

toʻqnashuviga qarshi kurashishning zamonaviy usuliga ham aylanmoqda desak adashmaymiz. 

Jumladan, tadqiqotchilarning fikriga koʻra SI ning hujjatlarni avtomatlashtirilgan tahlili noaniq 

qarorlar va korrupsiya omillarni kamaytirishga yordam beradi. 

Shu bilan birgalikda SI ni qoʻllash ayrim kamchilik va xavf-xatarlardan holi emas. 

Jumladan, SI notoʻgʻri maʼlumotlar asosida hujjatlarni tahlil qilish, shaxsiy maʼlumotlarning sir 

saqlanishiga oid maxfiylikning buzilishi, shaxsga doir maʼlumotlarning tarqab ketishi, SI 

bazasini buzib kirishga boʻlgan tahdidlar va boshqa. Haqiqatdan ham maxfiylik bilan bogʻliq 

maʼlumotlar, ishonchli va shaffoflikka ega boʻlmasa, yoki maxfiy maʼlumotlarni himoya qila 

olmasa, jamoatchilikning ishonchi xavf ostida qolishi mumkin. Shunday boʻlsa-da bugungi 

kunda SI dunyo boʻylab 20 milliondan ortiq maʼlumotlarni va dalillarni tahlil qilish imkonini 

bermoqda. Shu sababdan ham mamlakatimizda davlatimiz rahbari tomonidan Sudlar 

faoliyatiga sunʼiy intellekt texnologiyalarini joriy etish hamda raqamlashtirish jarayonlarini 

jadallashtirishning ustuvor maqsadlari belgilab berildi. Tahlillar natijasida shuni aytish 

kerakki, “Raqamli sud” tizimiga faqatgina sud hokimiyati organlari, advokatlar yoki davlat 

hokimiyati nuqtai nazaridan emas, balki yaxlit tizim sifatida, eng avvalo adolat izlayotgan 

fuqarolarning manfaatlarini koʻzlagan holda yondashish lozim. Bundan koʻzlangan asosiy 

maqsad – sud jarayonlarining ochiqligi, shaffofligi va samaradorligini oshirish orqali jamiyat 

uchun maksimal umumiy foydaga erishishdir. Shu nuqtai nazardan, sud hujjatlarini 

rasmiylashtirish va ularni yagona standartlar asosida tuzilmalashtirishga qaratilgan keng 

koʻlamli tashkiliy va texnologik chora-tadbirlar elektron sudlovni rivojlantirishning muhim 

yoʻnalishlaridan biri hisoblanadi. 

Xulosa. Fuqarolarga huquqiy taʼsir koʻrsatish, shu jumladan harakatlanish erkinligini 

cheklash bilan bogʻliq choralarni qoʻllashda qonuniylikni soʻzsiz taʼminlash hamda raqamli 

texnologiyalarni joriy etish orqali jamoatchilik nazoratini kuchaytirish imkoniyati oshadi. 

“Raqamli sud” konsepsiyasi elektron sud tizimi va sunʼiy intellekt texnologiyalarini 

integratsiyalash orqali sud hokimiyatining institutsional faoliyatini modernizatsiya qilish, 

huquqiy jarayonlarni optimallashtirish hamda fuqarolarning odil sudlovga boʻlgan ishonchini 

mustahkamlashga qaratilgan zamonaviy huquqiy-texnologik model hisoblanadi. Sudlar 

tomonidan SI dan foydalanish sudyalarga qaror qabul qilish jarayonlarida yordam berish uchun 

huquqiy sohada zamonaviy raqamli texnologiyalaridan foydalanish hisoblanadi. Raqamli sud 

konsepsiyasi SI dalillarni tezkorlik bilan tahlil qilish, sud hujjatlarini soddalashtirish 

imkoniyatini beradi. Sud-huquq tizimida sunʼiy intellektdan foydalanish qaror qabul qilishda 

samaradorlik, aniqlik va izchillikni oshirishga yordam beradi, adolatni taʼminlash imkoniyati 

yanada ortadi. Bu esa chinakam odil sudlovni amalga oshirish imkoniyatini mustahkamlaydi. 

SI, raqamli texnologiyalar sudlarga shiddat bilan rivojlanayotgan huquqiy makonda murakkab 

sud jarayonlarida ishonchli va samarali faoliyat olib borish imkoniyatini oshiradi.  

